Propostas organizativas

    O Partido Comunista de Galicia vai para dez anos que abriu unha nova xeira  (dende o VIII Congreso e en especial dende 1997  ), arrancou un proceso de reconstrucción que lle permita ser a ferramenta necesaria da clase traballadora e dos sectores populares galegos. Un proceso que permita a nosa organización estar á altura dos nosos obxectivos revolucionarios.

     A consecuencia cos nosos anceios esixe de nós ser capaces de organizármonos nas empresas e demáis lugares de traballo, no cerne do proceso productivo; e por suposto nas frontes da batalla ideolóxica, escolas, universidades, medios de comunicación. Hogaño temos que constatar que non fumos quen de acadar tales obxectivos. Conquerimos avances e cometimos erros, pero aínda queda moitísimo por facer. A Conferencia  Político-organizativa avanzou algúns pasos adiante, pois non só diagnosticou as nosas carencias á hora de organizarnos en todos os eidos da vida social, senón que definiu unha acción consecuente para colmalas.
    Hai varias tarefas que a Conferencia e logo ao XVII Congreso avanzan como ineludibles para nós:

·  A defensa de IU tal e como  a caracterizan os nosos documentos congresuais.

· O traballo organizado no movemento obreiro, a partires da nosa concepción de que na sociedade actual a contradicción principal segue a ser a que enfronta ao capital e o traballo.

· O traballo organizado nos movementos sociais, recoñecendo as ensinanzas da práctica social e aportando as nosas reflexións e propostas.

· A batalla ideolóxica. Como partido que defende a construcción dunha sociedade alternativa, antagónica coa actual, resulta fundamental dotármonos da formación que nos permita defender esa outra sociedade.

    Temos que desenvolver estos eixos de traballo coa ferramenta  das Agrupacións. Éstas son os elementos de intervención inmediata do Partido na sociedade e, xa que logo, temos que coidar a súa consolidación e despliegue no entramado social. Non podemos ter a ningún camarada só na sede, ten que participar da vida social do seu entorno, e o ten que facer a partires das posicións e formación que lle entregue o Partido. Cada camarada nunha fronte de loita coas posicións, análises e a formación que lle proporcione o Partido. Queda entón moito que facer para acadar un perfil de Agrupación vencellada ás problemáticas da súa localidade. 
    Defínense a continuación unha serie de tarefas mínimas, actividades que son comúns ao conxunto das Agrupacións:

· Plano de afiliación ao Partido e de creación ou afortalamento da XCG.

· Impulso, seguimento e coordinación da participación da militancia nos movementos sociais do seu ámbito. Adopción de fórmulas flexibles de traballo para @s  camaradas no seu ámbito específico, sempre en acordo cos comités das Agrupacións.

· Entrega de carnés coa recuperación da entrega anual dos mesmos, como símbolo da renovación do compromiso militante d@s afiliad@s, ao longo do primeiro trimestre do ano.

· Regulación de censos e cotizacións.

· Difusión das publicacións e boletíns do Partido. Mundo Obrero vai ser unha prioridade de traballo, tanto no que atinxe ás suscripcións canto a venda en datas señaladas o unas diferentes actividades públicas da organización ou de EU-IU.
· Traslado dos plans de formación aprobados nos órganos superiores.

· Debate e participación no 10 de Marzo, 1º de Maio e no 8 de Marzo e no día da Homenaxe aos nosos camaradas Seoane e Gayoso.

· Organización doutras actividades lúdicas e culturais.

·  Participación nas actividades de finanzas e no balance de contas anual.

    Trátase de conquerir nun proceso  que o PCG estea alí onde se producen expresións de conflito social, que son inherentes ao modo de producción capitalista. Trátase de de impulsar a consolidación das nosas relacións cos movementos sociais e da nosa participación nas plataformas unitarias que se poidan suscitar. Trátase de devolver ao Partido as rúas, en especial nas datas sobranceiras do calendario reivindicativo. Trátase de que o Partido teña análise e posición propias nas cuestións centrais da vida política do país. Trátase de recuperar interlocución e presenza nos ámbitos cultural, artístico e científico. Trátase de impulsar o movemento alterglobalizador cunha composición e un método de loita anovado.
    Trátase, en suma, de avanzar paseniño pero con firmeza cara o Partido capaz de defender coa súa organización os obxectivos revolucionarios que temos. Escribiu Marx sobre a guerra da independencia española a impotencia que supón escindir dous termos: actos sen ideas, ou ideas sen actos. Con esta pequena axenda de traballo quérese xuntar inextricablemente ambos termos, só a unión de ambos nós fará na realidade marxistas revolucionarios.

